
Mu'ammer hem muzaffer eyleye Hak zât-ı kudsîsin

O eyyâma degin kim rûstehîz-i haşr-ı ber-pâdır










sitâyiş[1]


Habbezâ mâh-ı mübârek-eser ü ferruh-fâl

Ki sa’âdetle odur mü’mine ser-nâme-I sâl



Habbezâ mâh-ı safâ-perver ü zevk-âyin kim

Hâtır u dilde neşâtı ne keder kor ne melâl



Mâh-ı mes’ûd-ı celî şa’şa’a ya’ni Ramazan

Kim olur şekli-i hilâli nice bin ni’mete dâl



Öyle bir mâh-ı dil-efrûz ki şeyh ü şâbı

Bî-karar eylemede şevkla her rûz u leyâl



Eyle dikkatle nazar gurre-i garrâsına kim

Az olur çehre-i hûbânda bile böyle hilâl



Öyledir neş’e-i iftârı ki bahş etmez anı

Rind-i mey-nuşâ şarâbile dolu sâgar-ı âl



Gündüzü rûşeni-i feyz ile müstagni-i mihr

Gecesi şa’şa’a-i şevkla çün vakt-i zevâl



Mücrim-ı rû-siyehi rûze eder eylerse

Mazhar-ı magrifet-i hazret-i Hak celle celâl




[1]sene 1283de tanzim olunmış isede takdim olunamamıştır.

